
自爆同林夏薇有吻戲

周嘉洛周嘉洛認有姊弟戀經歷姊弟戀經歷

香港文匯報訊（記

者 梁靜儀）林夏薇（薇薇）、

周嘉洛、陳庭欣（Toby）、姜大

衛、黃子恆及徐榮等，攜同自己的寵

物出席無綫新劇《寵愛Pet Pet》宣

傳， 劇中的狗狗主角「冬甩」亦有

現身， 嘉洛更搞笑地扮狗狗可愛

動作影相。

陳煒認有愛情滋潤
孫慧雪挺巨肚搶焦

劇中薇薇和嘉洛會有一
段姊弟戀，嘉洛更透

露二人會有蜻蜓點水式親吻。兩人
首次合作，薇薇大讚嘉洛戲裏戲外同

樣得人鍾意，演技又好。嘉洛就笑指自己
是行偶像派。薇薇與嘉洛年紀相差9年，
她不諱言因對姊弟戀沒有接觸過，初時都
擔心演不來，直至拍完才知道原來都可以
改變以往對姊弟戀的刻板印象。
嘉洛被問到可有試過姊弟戀？他得戚

說：「點會未試過！人生未試過姊弟戀點
算人生。」他指女方比自己只是大兩三
歲，至於分手原因就不想多提了。他又笑

指因薇薇演慣正劇，起初都擔心是否夾，合
作過後才發現她很玩得又蠢蠢哋。

兩人於劇中要跟20幾隻狗狗合作，拍攝過
程可謂非常有難度，要好有耐性。薇薇

笑言回家後家中幾隻狗嗅到她身上
有其它同類的氣味都會呷醋。

問到為何不攜愛犬出席活
動？薇薇笑說：「因三隻

狗狗又好難控制，平時
放 狗 好 似 係 我 被
放。」

陳庭欣指與徐榮有感情線
同場的Toby攜同三歲愛犬「肥Win」到場，

她笑指肥Win因身形太肥要減肥，試過帶牠跑
步同行山減磅，但行山行了一半便不肯行，要
抱牠落山。她說：「家牠食嘢食八成，兩成
就係醫生開嘅減肥藥， 已經減咗3kg，有返條
腰。」劇中飾演失婚闊太的Toby表示跟徐榮有
感情線，亦跟動物有對手戲，她的鸚鵡Shabu
亦有份客串演出，不過只客串演一場戲，她笑
說：「我唔係擔心鸚鵡去開工辛苦，而係怕工
作人員教牠講粗口，咁梗係唔可以，如果出街
同小朋友講粗口咪死，但牠識講曳曳，因為喺
屋企聽到我會話啲狗。」雖然不少人認為跟動
物演戲會好難，但Toby就大讚劇中的寵物好醒
目。

香港文匯報訊（記者子棠）黃翠如前晚為新書
《遇上人間天使》舉行講座，她表示很感恩，今次是
相隔10多年再度出書，回想起來自覺以前很大膽，認為
去完旅遊就可以寫書，到人長大了就問自己是否真的有信
心可以出書，許多人文筆都好過自己，夠膽出旅遊書是因為
自己遊歷了許多人沒去過的地方，加上一直很欣賞三毛的作
品，自己同樣喜歡文字和旅遊，現在出了旅遊書算是功德圓滿。
而這本書籌備了幾年，並且翻出許多以往的旅遊日記，希望作為
自己的一個紀念，讀者亦有得着。
翠如續謂：「父母讀書不多，因此很想家中5個女讀多啲書，我知

道爸爸買咗好多本書周圍派，亦知道他認為個女出書比幕前有任何成
績更開心。而爸爸早前抱恙住院期間有翻看我的舊書，現在終於有新
書給他看了。」翠如透露爸爸現已出院，身體OK。
除了爸爸，翠如的老公蕭正楠也相當支持她，在講座前已到書攤幫手

賣書，還「做到嘢」！翠如高興道：「他很厲害，幫我賣出好多本書，仲
有好多人要他簽名呢。」問到老公對新書有何評價？翠如謂：「我在家整理
資料時，他已不停地朗讀，還指我很大膽，最初拍旅遊節目竟素顏上陣，但這
亦是我人生比較自豪的事。」她透露老公也表示很想跟她到非洲睇動物大遷徙，
希望有朝一日能達成老公的心願。

香港文匯報訊（記者 阿祖）寰亞電影「失衡系列」終章《失
衡凶間之惡念之最》將於7月27日上映。電影由三個短篇組
成，其中《死亡回憶》中，陳湛文飾演一位很想成為導演的
人，卻錯將死黨編劇柯煒林意外殺死，更偷去對方的作品當

上導演，飛黃騰達。
其中一幕陳湛文、柯煒林與飾演衰導演的

周祉君於片場一言不合，大打出手，
雖然鏡頭前拳拳到肉，箍

頸、揮拳樣樣

齊，其實虛有其表。陳湛文笑說：「我們這
場打戲不用武指出手，其實我們都很關心彼
此，打得好斯文，好似打細路仔交咁。」周祉
君笑言一見到柯煒林就好生氣，妒忌他戲中有
一把長秀髮，自己卻超高髮線造型，還指着自
己額頭裝作氣怒說：「點解我對他有團怒火？
睇吓，即刻比下去呀。」而另一場戲，柯煒林力
戰逾200磅的士司機「肥哥」，二人扭打一團，
他大力出拳打到對方身上，又嘗試推開對方都不成
功，似乎很吃力。他說：「我沒什麼打鬥戲經驗，多
謝導演、武指教了我好多。最後，當『肥哥』壓在我
身上時，他個頭好貼近我，呢個經歷幾有趣。不過只限
拍攝效果，現實生活就不想有這些有趣經歷。」
陳湛文又表示最喜歡看《失衡凶間之惡念之最》這類恐怖懸
疑片，劇情都很引人入勝；周祉君也很認同，因他想看看大家
身處的這個社會當中，可以有幾扭曲；柯煒林則自認是個「淆
底獸」怕看恐怖片，今次拍攝可謂是挑戰他的膽量：「懸疑推
理電影勉強可以，這套戲先講結局，然後抽絲剝繭講返件
事點發生。以前揭尾故事類型的遊戲，我全部不敢
玩。我淆底，我係淆底獸，我驚！」

香港文匯報訊
（記者梁靜儀）何廣沛、麥美
恩（Mayanne）、馮盈盈、郭子豪、彭慧
中、方紹聰（奶仔）及羅毓儀（Yuki）擔任主持
的競技遊戲節目《真係唔好笑》，本周六（29
日）晚播出的一集，何依婷、林穎彤和陸浩明擔
任嘉賓。
今集一眾主持及嘉賓以型格西裝上陣，大玩真
人版狼人殺，鬥智又鬥力。當中有2人做狼人，
其餘8人則是平民。兩位狼人在每個任務開始前
均要決定獵殺目標，並需於任務期間完成指定動
作才能「成功殺人」；而完成個別任務後，製作
組會發出真假狼人身份提示，遊戲終極目標則是
找出真．狼人，隊員輪流嗌對方名字再加指定口
號，輸的要接受Wasabi大懲罰。依婷被罰吃
Wasabi餅乾時不但keep住仙氣，更露出我見猶憐
表情，畫面「淒美」。
最後的遊戲「特務搶鑽石」掀起全集高潮，遊
戲期間，何廣沛因展現驚人腰力，獲盈盈大讚好

腰好腎好男人；依婷則拋下女神包袱玩到瞓地之
餘，更化身蜘蛛精大晒軟骨功，表現落力。

香港文匯報
訊（實習記者 茉

莉）楊洛婷趁放暑假，攜專
程從溫哥華回港的媽媽和囡囡Tan-
ya、囝囝Tristan去杜拜暢遊。由於
老公Tim的檔期已經滿了，所以抽
不出時間和家人同行。
之前同小朋友去旅行都係自由

行，所有要準備的資料都交由楊洛
婷，試過flight delay、唔見行李、
唔見BB車……現在想起都還在
怕，所以今次洛婷決定跟旅行團去親子遊杜
拜，由旅行社安排行程，輕輕鬆鬆咁出發。
這是楊洛婷第一次去杜拜，每個地方都充滿
驚喜，在杜拜一定會拍很多美照，所以她收
拾了好多matching的服飾和游泳衣，幫小
朋友同媽咪扮靚靚。原來參加親子旅行團係
咁輕鬆自在，有很多寶貴的親子時間，真是
意想不到。楊洛婷又晒出到酒店泳池玩水靚
相，身材Fit爆。
楊洛婷指去完杜拜，對當地改觀：「杜拜

好熱，幾乎日日都45度，好彩有好多有冷

氣嘅大型Shopping Mall同遊樂場畀我哋去
玩，我冇諗過原來杜拜嘅景點同設施係咁
kid-friendly，兩個小朋友咁細都可以玩得咁
盡興。我哋去咗幾個啱啱開幕嘅主題樂園，
有好多機動遊戲畀佢哋兩個玩，又有得接觸
小動物，佢哋簡直開心到不得了。最難忘係
同佢哋去沙漠坐四驅車同坐駱駝，刺激又新
奇，絕對係好難忘嘅體驗。仲有因為我屋企
本身係回教徒，今次有機會同小朋友一齊去
回教廟，Tanya同Tristan仲着上咗伊斯蘭
教服飾，對我來講此行真是別具意義。」

香港文匯報訊（記者 梁
靜儀）李思捷主持及監製的第

三季《思家大戰》將於本周日
（30日）播出。該集嘉賓有由陳煒
（煒哥）率領的「煒大的靚媽」隊，
成員包括孫慧雪、李漫芬、關宛珊和張
嘉兒，孫慧雪挺超巨肚玩遊戲搶焦。另
一隊則是由專業和音師譚錫禧率領的「同
聲同氣」隊，成員有高少華、沈鳳、譚倩
雅和鄭鴻昌。
今集Chit Chat環節氣氛十足，當中人妻

煒哥獲思捷大讚愈來愈索，問到是否因有愛
情滋潤時，煒哥即冧滋滋說：「絕對係。」
佗着第二胎的雪雪，挺超巨肚現身成為全
場焦點，思捷問她幾時生得，雪雪笑言：
「就嚟生得，我都驚今日穿水！」
由專業和音師組成的「同聲同氣」隊則

臥虎藏龍，隊長譚錫禧說：「我哋和咗音幾
十年，做過晒紅館一級演唱會。」思捷聞言
說：「我哋福祿壽都曾經做過紅館，但就唔
夠一級，所以你哋唔幫我哋做和音？」轉數
快的譚錫禧旋即回敬謂：「咁係你哋唔欣賞
我哋啫！」「同聲同氣」隊之後即場大晒靚
聲表演Acappella，贏盡全場掌聲。
今集問答環節勁爆笑，其中一條問題「男

人同榴槤有咩共同特點」，張嘉兒竟回答：
「某啲地方硬，有啲地方腍。」思捷聞言追
問：「邊個地方硬呀？」之後嘉兒的搞笑回
應，引來哄堂大笑，到底佢答咗乜？另外
Patrick Sir（林溥來）太太關宛珊答問題期
間出其不意大爆老公「終極秘密」，令全場
為之嘩然，遭嚇窒的思捷更激動地隔空向
Patrick Sir 訓話：「你知唔知你幾多歲
呀！」

力戰逾200磅「肥哥」直呼有趣
「淆底獸」柯煒林怕睇恐怖片

◆◆柯煒林柯煒林（（左左））怕看恐怖片怕看恐怖片，，今次拍攝可謂是挑戰他的膽量今次拍攝可謂是挑戰他的膽量。。

◆◆ 本身係回教徒的一家本身係回教徒的一家
人仲穿上伊斯蘭教服人仲穿上伊斯蘭教服
飾飾。。

◆◆ 楊洛婷又晒出到酒店楊洛婷又晒出到酒店
泳池玩水靚相泳池玩水靚相，，身材身材FitFit
爆爆。。

◆ 眾演員攜同自己的寵
物出席宣傳。

◆嘉洛與薇薇合影時扮可愛的狗狗，相當搞笑。

